
᭗᭒

ᬢᬶᬢ᭄ᬬᬂᬫᬫᬶᬦ᭄ᬤᬄᬢᬸᬮᬓ᭄᭞ᬬᬤᬶᬦ᭄ᬢᬶᬢ᭄ᬬᬂᬧᬘᬂᬍᬩᬹᬃ᭞ᬓᬍᬩᬸᬢ᭄ᬗᬄᬲᬕᬭᬵ᭟᭜᭟ᬲᭀᬓ᭄ᬢᬶᬢ᭄ᬬᬂᬫᬗᬶᬭᬶᬂᬩ᭄ᬮᬶ᭞ᬳᬮᬳᬬᬸᬢᬶᬢ᭄ᬬᬂᬲᬸᬓᬵ᭞ᬲᬧᬸᬦᬧᬶᬤᭀᬦᬶᬂᬓᬲᬾᬄ᭞ᬓᬬᬸᬦ᭄ᬩᭂᬮᬶᬦᬾᬭᬶᬂᬢᬶᬢ᭄ᬬᬂ᭞ᬓᬾᬗᬶᬦ᭄ᬩᭂᬮᬶᬦᬸᬮᬓᬂ᭞ᬳᬶᬬᬫ᭄ᬩᬃᬓᬯᬶᬫᬲᬯᬹᬃ᭞ᬮᬫᬸᬦ᭄ᬓᬾᬢᭀᬚᬢᬸᬢᬸᬕᬂ᭟᭜᭟ᬲᬸᬓ

ᬦ᭄ᬳᬤᬶᬦᬾᬭᬶᬂᬩ᭄ᬮᬶ᭞ᬦᬾᬜᬦᬦ᭄ᬚᬮᬦ᭄ᬫᬚᬮᬦ᭄᭞ᬢᬸᬫᬸᬮᬶᬫᬚᬮᬦᬺᬓᭀ᭞ᬢᬦ᭄ᬓᬘᬭᬶᬢᬤᬶᬚᬮᬦ᭄᭞ᬫᬗᬸᬗ᭄ᬲᬶᬓᬲᬕᬭᬵ᭞ᬭᬶᬂᬫᬸᬦ᭄ᬤᬓᬰᬢᬸᬫᬸᬭᬸᬦ᭄᭞ᬲᬭᬯᬸᬳᬾᬭᬶᬂᬲᬕᬭ᭟᭜᭟ᬲᬵᬫ᭄ᬧᬸᬦ᭄ᬭᬯᬸᬄᬤᬶᬧᬲᬶᬲᬶ᭞ᬳᬶᬬᬫ᭄ᬩᬃᬓᬯᬶᬳᬗᬸᬘᬧ᭄᭞ᬚᬦᬶᬤᬶᬚᬗᬮᬶᬄᬲᭀᬧᬾᬢ᭄᭞

ᬳᬶᬲᬹᬃᬬ᭄ᬬᬓᬸᬲᬸᬫᬗᬸᬘᬧ᭄᭞ᬭᬾᬄᬢ᭄ᬯᬭᬵᬳᬤᬵᬤᬾᬰᬵ᭞ᬤᬶᬚᬚᬦᬶᬗᬮᬶᬄᬚᬸᬓᬸᬂ᭞ᬤᬾᬦᬶᬂᬧᬲᬶᬲᬶᬤᬶᬕᬯᬄ᭟᭜᭟ᬤᬾᬦᬶᬂᬓᬢᬸᬤᬸᬄᬩᬦ᭄ᬯᬶᬤᬶ᭞ᬮᬮᬾᬧᬓᬾᬚᬦᬶᬢ᭄ᬓᬵ᭞ᬤᬶᬢ᭄ᬗᬄᬧᬲᬶᬳᬾᬓᬢᭀᬦ᭄᭞ᬮᬸᬜ᭄ᬚᬸᬓ᭄ᬮᬸᬜ᭄ᬚᬸᬓ᭄ᬗᬲᬶᬲᬶᬬᬂ᭞ᬲᭀᬭᭀᬕᬩᬳᬦ᭄ᬳᬶᬬᭀᬫ᭄ᬩᬓ᭄᭞ᬳᬶᬬᬫ᭄ᬩᬃᬓᬯᬶ

ᬳᬫᬸᬯᬸᬲ᭄᭞ᬢᭀᬬᬮᬮᬾᬧᬓᬾᬢ᭄ᬓᬵ᭟᭜᭟ᬦᬾᬤᬶᬦᬶᬚᬫᬮᬸᬳᬦ᭄ᬢᬶ᭞ᬳᬶᬬᬫ᭄ᬩᬃᬓᬯᬶᬫᬗᬸᬘᬧ᭄᭞ᬜᬦᬦ᭄ᬤᭀᬂᬓᬾᬳᬶ᭠ᬬᬢ᭄ᬓᬵ᭞ᬢᬸᬫᬸᬮᬶᬬᬲᬫ᭄ᬧᬸᬦ᭄ᬧ᭄ᬭᬧ᭄ᬢ᭞ᬳᬶᬬᬫ᭄ᬩᬃᬓᬯᬶᬫᬜᭂᬫᬓ᭄᭞ᬭᬭᬶᬲ᭄ᬫᬗᬦ᭄ᬤᬶᬓᬳᬮᬸᬲ᭄᭞ᬦᬄᬦᬾᬮᬮᬾᬧᬓᬾᬢ᭄ᬓᬵ᭟᭜᭟ᬳ᭄ᬦᬄᬦᬾᬚᬦᬶᬢᭂ

ᬓᬶᬦ᭄᭞ᬳᬶᬲᬹᬃᬬ᭄ᬬᬓᬸᬲᬸᬫᬗᬸᬘᬧ᭄᭞ᬫᬗᬸᬤᬚᬸᬓᬸᬂᬓᬓᬾᬦᬾ᭞ᬢᬦ᭄ᬧᬓᬦ᭄ᬢᬶᬃᬢᬦ᭄ᬧᬕᬶᬤᬓ᭄᭞ᬢ᭄ᬯᬭᬵᬗ᭄ᬮᬄᬧᬦ᭄ᬤᬬᬸᬗᬦ᭄᭞ᬩᬶᬦ᭄ᬧᬶᬤᬦ᭄ᬲᬶᬢ᭄ᬓᭂᬤᬶᬢᬸ᭞ᬫᬮᬬᬃᬳᬤᬾᬂᬳᬤᬾᬗᬦ᭄᭟᭜᭟ᬢᬹᬃᬬᬩᬸᬯᬶᬦ᭄ᬕᬸᬮᬓ᭄ᬕᬸᬮᬶᬓ᭄᭞ᬤᭀᬗᬲᬶᬂᬢᬶᬗ᭄ᬓᭂᬩ᭄ᬓᬾᬜᬦᬦ᭄᭞ᬳᬶᬬᬫ᭄ᬩᬃᬓᬯᬶᬲᬯᬹᬭᬾ᭞ᬮᬫᬸᬦ᭄ᬢ᭠

ᬢᬶᬸᬓᬸᬢ᭄ᬤᬚᬮᬸᬯᬲ᭄᭞ᬭᬭᬶᬲ᭄ᬕᭂᬮᬶᬲ᭄ᬓᬚᭂᬫᬓ᭄᭞ᬮᬦ᭄ᬢᬲ᭄ᬓᬳᬸᬗ᭄ᬕᬳᬶᬦ᭄ᬲᬫ᭄ᬧᬸᬦ᭄᭞ᬳᬶᬲᬹᬃᬬ᭄ᬬᬓᬸᬲᬸᬫᬜᭂᬫᬓ᭄᭟᭜᭟ᬭᬭᬶᬲ᭄ᬦᭂᬓᬂᬫᬗᬶ᭠ᬲᬶ᭞ᬓ᭄ᬦᭂᬳᬾᬚᭂᬚᭂᬄᬓᬮᬶᬦ᭄ᬢᬂ᭞ᬩᬳᬦᬾᬢ᭄ᬯᬭᬵᬤᬵᬢᬳᬾᬦ᭄᭞ᬳᬶᬬᬫ᭄ᬩᬃᬓᬯᬶᬫᬗᬸᬘᬧ᭄᭞ᬗᬸᬤᬵᬳᬤᬶᬗᬶᬲᬶᬬᬂ᭞ᬓ᭄ᬫᬫᬸᬮᬶᬄᬮᬫᬸᬦ᭄ᬢᬓᬸᬢ᭄᭞ᬳᬶᬲᬹᬃᬬ᭄ᬬᬓᬸᬲᬸᬫ

ᬗᬸᬘᬧ᭄᭟᭜᭟ᬢᬶᬤᭀᬂᬓᬾᬩ᭄ᬮᬶᬤᬶᬤᬸᬭᬶ᭞ᬤᬾᬦᬶᬂᬢᬶᬢ᭄ᬬᬂᬢ᭄ᬯᬭᬵᬩᬶᬱᬵ᭞ᬢᬸᬫᬸᬮᬶᬭᬭᬶᬲ᭄ᬬᬦᭂᬕᬓ᭄᭞ᬮᬮᬾᬧᬓᬾᬗᬢᭂᬗᬳᬂ᭞ᬫ᭄ᬮᬬᬃᬳᬤᬾᬂᬳᬤᬾᬗᬦ᭄᭞ᬧᬮᬬᬭᬾᬮᬸᬜ᭄ᬚᬸᬓ᭄ᬮᬸᬜ᭄ᬚᬸᬓ᭄᭞ᬫᬜᬸᬚᬹᬃᬗᬶᬸᬗᭂᬮᭀᬤ᭄ᬓᬯᬸᬳᬂ᭟᭜᭟ᬧᬮᬬᬭᬾᬫᬦ᭄ᬤᬭᬶᬲ᭄ᬤᬶᬲ᭄᭞ᬳᬶᬲᬹᬃᬬ᭄ᬬᬓᬸᬲᬸᬫᬗᬸᬘᬧ᭄᭞ᬤᬸᬯᭂ

ᬕ᭄ᬲᬦ᭄ᬩ᭄ᬮᬶᬫᬗᭀᬲᬾ᭞ᬳᬶᬬᬫ᭄ᬩᬃᬓᬯᬶᬫᬗᬸᬘᬧ᭄᭞ᬦᬾᬳᬧᬗᬳᬤᬶᬦᬯᬂ᭞ᬮᬮᬾᬧᬓ᭄ᬩᭂᬮᬶᬦᬾᬫᬮᬸ᭞ᬦᬾᬤᬶᬕᬶᬮᬶᬧ᭄ᬘᬓ᭄ᬩᬓᬢ᭄᭟᭜᭟ᬤᬤᬶᬲᬤ᭄ᬬᬢ᭄ᬓᬫᬳᬶ᭞ᬢᬯᬗᬲᬦ᭄ᬩᭂᬮᬶᬮᬸᬯᬲ᭄᭞ᬲᬹᬃᬬ᭄ᬬᬓᬸᬲᬸᬫᬲᬯᬹᬭᬾ᭞ᬯ᭄ᬬᬓ᭄ᬢᬶᬕᬯᭀᬓ᭄ᬱᬦ᭄ᬓᭀᬢᬶᬢ᭄ᬬᬂ᭞ᬤᬤᬶᬩ᭄ᬮᬶᬗ᭄ᬮᬄᬲᬫᬶ

